
      Waldorfskólinn Sólstafir

Matsskýrsla

skólaárið 2015-2016
Inngangur.
Waldorfskólinn Sólstafir starfar í Sóltúni 6 og er sjálfstætt rekinn almennur grunnskóli.

Nemendafjöldi skólans eru 59 nemendur árið 2015-2016.

Matsskýrslan inniheldur yfirlit yfir ramma sjálfsmats, yfirlit mats frá 2014-15 auk niðurstöðu matsvinnu og kannana. Að auki er farið yfir umbótaþætti og áætlun fyrir næsta skólaár.

Forsenda raunhæfs sjálfsmats er góð og ýtarleg skólanámsskrá og hefur ritun hennar verið þróunarverkefni skólans undanfarin ár.

Styrkur fékkst úr Sprotasjóði 2012 til að ljúka við hluta skólanámsskrár og haustið 2013 var námsskráin uppfærð á heimasíðu skólans auk yfirlits yfir faggreinar íslensku,stærðfræði og handverks á öllum skólastigum. Sótt verður um styrk á næsta  skólaári til þess að vinna áfram að skólanámsskrá.
Markmið og stefna skólans.

Waldorfskólinn Sólstafir er sjálfstætt rekinn grunnskóli sem hefur starfað í Reykjavík frá árinu 2000. Skólinn starfar eftir kennslu og uppeldisfræði Rudolfs Steiner og eru markmið hennar í stuttu máli:

· Að veita nemendum sínum góða menntun.

· Að hlúa að heilbrigðum þroska í hverju barni.

· Að gera hverju barni kleift að nýta hæfileika sína.

· Að hjálpa nemendum að þróa þá færni sem þau þurfa til að leggja sitt af mörkum í samfélaginu.

· Að gera foreldrum mögulegt að velja skóla og uppeldisstefnu í samhljómi við eigin lífssýn.

· Að gera kennurum og starfsfólki kleift að starfa í menntastofnun þar sem gildi þeirra samræmast gildum stofnunarinnar.

Waldorfskólar reyna að gefa nemendum sínum svigrúm til að skynja og reyna nýja hluti, bregðast við þeim, líkja eftir og skapa nýtt. Kennslufræði Steiners gengur út frá því að hugmyndaflug og sköpunargleði séu nauðsynleg til þess að hægt sé að tileinka sér nýja þekkingu og færni.

Einnig að menntastofnanir séu í kjöraðstöðu til að ýta ríkjandi hagnaðar- og afkastasjónarmiðum samfélagsins til hliðar og skapa rými fyrir annarskonar gildi sem gefa lífinu innihald.

Kennarar og starfsfólk skólans skólaárið 2015-2016.

 * Snorri Traustason                   Skólastjórn/umsýsla

     Waldorfkennari.  

      Diplóma í mennta og menningarstjórnun frá Háskólanum á Bifröst.

      .

  *  Helga Óskarsdóttir          Skólastjórn/ Umsjón unglingastig  /handverk/sérkennsla.

      MA. í Waldorf uppeldis og kennslufræði.

      Listmeðferðarfræði frá  Tobias school of Art.

  *  Sigurbjörg Agnes Eiðsdóttir   Skólastjórn/ Umsjónarkennari miðstig / íslenska

      Grunnskólakennari

  *   Sigurður Örn Leósson             Umsjónarkennari unglingastig/raungreinar/enska

       Grunnskólakennari.

   *   Hildur Margrétardóttir   Umsjónarkennari yngsta stigs/ handverk

        Grunnskólakennari/Fjarnám í Waldorfkennaranámi/ MFA myndlist LHÍ.
   *  Ása Hlín Svavarsdóttir   Fagkennari/ enska/ leiklist/íslenska

       Grunnskólakennari.

   *  Hjördís Bjartmars     Fagkennari/ Danska/Handverk.

       Grunnskólakennari.

   *  Sigridur Liv Ellingsen             Handverkskennsla/stuðningsfulltrúi 

       BA í myndlist frá Listaháskóla Íslands/Kennsluréttindanám LHÍ.
   *  Vigdís Gígja Ingimundardóttir  Bekkjarkennari 1-2.bekkur/tónlist/handverkskennsla

        BA listfræði frá Háskóla Íslands/Kennsluréttindanám LHÍ.
   *   Rabbia Badar    matráður/starfsmaður lengdrar viðveru yngsta stigs.

Nemendur.

Skipt var í bekkjardeildir sem hér segir:

                          *   1-2. bekkur       Bekkjarumsjón: Vigdís Gígja Ingimundard.

                          *  3-4.bekkur      Bekkjarkennari: Hildur Margrétardóttir

                          *  5-6.bekkur      Bekkjarkennari: Sigurbjörg A. Eiðsdóttir

                          *  7-8.bekkur      Umsjónarrkennari:  M. Helga Óskarsdóttir

                          *  9-10.bekkur    Umsjónarkennari: Sigurður Ö. Leósson.

Námsmat.

Waldorfskólinn leggur áherslu á fjölbreyttar námsmatsaðferðir og er símat á framförum og hæfni nemenda aðal mælikvarði námsmats í skólanum.Kennarar meta vinnu nemenda í kennslustundum og eftir hverja námstörn. Þar er lagt til grundvallar m.a. framfarir, hæfni, ástundun, virkni, almenn vinnubrögð, skólasókn og félagsfærni. 

Samræmd próf eru lögð fyrir í 4,7 og 10.bekk skólans. Nemendum og foreldrum eru kynntar niðurstöður úr þeim og unnið er úr niðurstöðum þeirra.

Að öðru leyti fá nemendur skriflega vitnisburði í lok skólaárs. Nemendur 10.bekkjar fá lokamat frá skólanum í samræmi við reglugerð um brautskráningu nemenda úr grunnskóla.

Foreldrum býðst foreldraviðtal í lok hverrar annar. Þar er farið ýtarlega yfir námsframvindu nemandans ásamt bekkjarkennara, auk þess sem þeir hafa tækifæri til þess að skoða vinnubækur og önnur gögn. Nemendum unglingastigs er boðið upp á nemendaviðtöl eftir þörfum til að fara yfir stöðu sína og setja sér markmið. 

Rammi sjálfsmats.

Skólinn hefur unnið að sjálfsmati undanfarin ár eftir samsettu og aðlöguðu kerfi. Rammi þess hefur verið að styðjast við matstæki eins og SWOT (strengths, weaknesses, opportunities, threats)-greiningu á stöðu, Þjónustuhringur-heildstætt mat á starfsemi og PIMP(Potential improvement points).

Sú vinna hefur nýst vel til að fá fram styrk og veikleikagreiningu, skoða dreifð vinnunnar á hópa, meta árangur og gera umbótaáætlanir.

Heildstætt mat fór fram á öllum þörfum skólans skólaárið 2006-7 í tengslum við þróunarvinnu vegna fyrirhugaðrar byggingar nýs skólahúsnæðis og hafa niðurstöður þeirrar vinnu verið nýttar undanfarin ár í sjálfsmatsvinnu skólans. Við þá vinnu var m.a. notuð aðferð sem nefnist “The design down process”, en hún var þróuð í Bandaríkjunum um 1990 og var fyrst kynnt hér á landi af Gerði Óskarsdóttur árið 2000.

Í tengslum við þá vinnu var unnin viðskipta- markaðs og rekstraráætlun fyrir skólann.

Ekki hafa verið unnar margar formlegar kannanir meðal nemenda og foreldra þar sem skólasamfélagið er lítið og greining  á þörfum þeirra og óskum hefur stöðugt farið fram með lifandi samræðum við einstaka nemendur, bekkjarhópa og foreldra, þar sem tekið er tillit til þeirra. Áætlun er þó um að fara að greina  líðan nemenda í skólanum og viðhorf foreldra með formlegum könnunum til að bæta sjálfsmatsvinnu skólans.

Kennarateymi skólans hittist vikulega á kennarafundi allt skólaárið og nýtast þeir einnig sem tæki til sjálfsmats, þar sem m.a. er unnið með námsframvindu einstakra nemenda, þarfagreiningar, áætlanir, gæði skólastarfsins og mat á því, samskipti og praktísk málefni skólans.

Í Waldorfskólanum er unnið með valddreifð eða flata stjórnun, þar sem allir kennarar og starfsmenn taka ábyrgð og koma að stjórnun skólans í sameiningu.Leiðtogi starfsins er skólastefnan sjálf.

Sjálfsmatsáætlun skólans frá fyrra ári.

Markmið umbótaáætlunar fyrir 2014-2015:

· Ljúka vinnu við almenna hluta skólanámsskrár.

· Námsmatsaðferðir skólans greindar og bættar. Vitnisburðir nemenda uppfærðir.

· Eineltisáætlun og símenntunaráætlun skólans lokið.

· Unnið að bættum skólabrag og agastjórnun. Skólareglur endurskoðaðar.
Á fyrra skólaári var farið í stefnumótunarvinnu í janúar og aftur í apríl og á starfsdögum í júní. Í janúar var skólastarfið greint skv. SWOT-greiningarkerfinu og voru niðurstöður hennar sem hér segir.

Unnið var með þrjú svið:

   1.   Kennslu, umönnun og menntun nemenda. 

   2.   Greiningu ytra og innra umhverfis. 

   3.    Skólaþróun.

Í greiningu fyrsta sviðs kom fram að vinna þyrfti með jafningjamat kennara og gæði sjálfsmats og að styrkur kennslu og náms lægi í góðu samstarfi,vel ígrundaðri skólastefnu og skólanámsskrá. Styrkur væri að mikilli símenntun og viðbótarmenntun kennara sem skilar sterkum impúls inn í skólastefnuna. Kom fram að kennarar vilja vinna þannig að hugsunin: “ allir nemendur skólans eru mínir nemendur”skili sér inn í umönnun nemenda.

Í greiningu annars sviðs kom fram að veikar hliðar væru að vantaði betri stefnumótun um vöxt skólans og sterkara foreldrafélag en tækifæri lægju í ákveðinni uppbyggingu skólans á næstu árum. Í greiningu innra umhverfis kom fram að styrkur væri í vel menntuðum kennurum skólans og samábyrgð á starfinu og að tækifæri væru til að styrkja skólabrag með skýrari verkferlum, sameiginlegum hátíðum og skráningu hefða í skólanum.

Í greiningu þriðja sviðs voru tækifæri t.d. í því  að vinna áfram að þróun skólanámsskrár og sérstöðu skólastefnunnar.

Þau stefnumið sem sett voru fram að lokinni sjálfsmatsvinnu voru  eftirfarandi:

· Við viljum góðan skólabrag,-góða skólamenningu.

· Við viljum metnaðarfullt starf með nemendum og foreldrum og framsýnan Waldorfskóla.

· Við viljum fleiri nemendur- stærra kennslurými-jákvæðari viðhorf og sýnileika.

· Við viljum leikskóladeild tengda grunnskólanum í Sóltúninu.

Mælanleg markmið sem ákveðið var að raunhæft væri að vinna með áfram voru:

Jafningjamat kennara til að auka gæði kennslunnar og námsins.

Ljúka fleiri námsgreinum í skólanámsskrá.

Hefja byggingu nýrra kennslustofa og leikskólahúsnæðis.

Mikilvæg markmið sem gott væri að vinna að:

Gera heimasíðu meira lifandi og halda henni á lofti.

Háleit en raunhæf markmið voru að leikskóladeild taki til starfa innan þriggja ára í Sóltúni 6.
Ennfremur var umbótaáætlun fyrir næsta skólaár unnin.

Skólaárið 2015-2016.

Vinna að sjálfsmati og niðurstöður.

Á þessu skólaári var farið í stefnumótunargreiningu í janúar og síðan unnið úr niðurstöðum í mars-apríl og á starfsdögum í júní. Í janúar var skólastarfið greint skv. SWOT-greiningarkerfinu og voru niðurstöður hennar sem hér segir:
Unnið var með heildarsýn skólans og skólaþróun næstu 5 ára.
Í greiningunni kom fram að mikill styrkur lægi í því skrefi skólans að hefja byggingu leikskólahúss í Sóltúni 6. Þar verði í byrjun tvær nýjar kennslustofur fyrir yngsta stig grunnskólans og tvær leikskóladeildir. Gert er ráð fyrir að byggingu hússins verði að fullu lokið í ársbyrjun 2017. Á fyrra skólaári var sett fram sem háleit en raunhæf markmið að leikskóladeild tæki til starfa innan þriggja ára í Sóltúninu og er það markmið nú orðið að veruleika á styttri tíma en búist var við.
 Fram kom að styrkur væri að stækkandi yngri bekkjum og aukinni aðsókn í skólann sem að einhverju leyti er að þakka meiri sýnileika skólans og grænum áherslum skólastarfsins auk vinnu við heimasíðu og samfélagsmiðla.

. Sjónum var beint að tækifærum í sveigjanlegum kennsluaðferðum og virkri samþættingu námsgreina bæði innan bekkja og þvert á aldur. Mun þetta verða tekið til athugunar á næsta skólaári og lagður grundvöllur fyrir frekari útfærslu samþættingar.
Tækifæri til meira grenndarsamstarfs við eldri borgara í Hjúkrunarheimilinu Sóltúni var nýtt  í vetur og gengur vel. Nemendur á yngra og miðstigi fóru þrisvar á skólaárinu til að syngja fyrir vistmenn og eiga góða stund með þeim.Enn frekara samstarf er í farvatninu.

 Þá kom fram að vinna þyrfti enn frekar með jafningjamat kennara og gæði sjálfsmats og að styrkur kennslu og náms lægi í góðu samstarfi, vel ígrundaðri skólastefnu, námsmati og skólanámsskrá þannig að sú vinna væri áfram nauðsynleg í umbótavinnu skólans.
 Veikar hliðar væru að vantaði sterkara samstarf með foreldrafélagi skólans en tækifæri  til blómlegs samstarfs lægju í fyrirsjáanlegri uppbyggingu skólans á næstu árum. 
Í greiningu innra umhverfis kom fram að styrkur væri í vel menntuðum kennurum skólans og góðum starfsanda en veikleikar væru í afar þröngu húsnæði skólans og miklu vinnuálagi vegna smæðar kennarahópsins.

Í stefnumótunarvinnunni kom fram að nauðsynlegt er að vinna áfram að þróun skólanámsskrár og sérstöðu skólastefnunnar og sækja um styrk til þess og að varast þurfi faglega einangrun skólans.

Þau stefnumið sem sett voru fram að lokinni sjálfsmatsvinnu 2014-15 voru:

· Við viljum góðan skólabrag,-góða skólamenningu.

· Við viljum metnaðarfullt starf með nemendum og foreldrum og framsýnan Waldorfskóla.

· Við viljum fleiri nemendur- stærra kennslurými-jákvæðari viðhorf og sýnileika.

· Við viljum leikskóladeild tengda grunnskólanum í Sóltúninu.

Teljum við að þessum stefnumiðum hafi verið fylgt vel eftir á yfirstandandi skólaári  og grundvöllur lagður fyrir frekari útfærslu þeirra á næstu árum.

Stefnumið sem sett voru fram að lokinni sjálfsmatsvinnu 2015-16 eru:

    *Við viljum framsækinn Waldorfskóla í stöðugri þróun.
    *Við viljum metnaðarfullt og skapandi starf innan skólasamfélagsins.
    *Við viljum umhyggju og virðingu í öllu starfi skólans.

    *Við viljum gott samstarf og tengslamyndun við nýja leikskóladeild í Sóltúni.
    *Við viljum gott samstarf við grenndarsamfélag okkar.

Mælanleg markmið sem ákveðið var að raunhæft væri að vinna með áfram í umbótaáætlun voru:

*   Jafningjamat kennara og vinna með námsmatsviðmið  til að auka gæði kennslunnar og námsins.

 Á yfirstandandi skólaári hefur áfram verið unnið að þvi að skilgreina og bæta matsviðmið vegna breytts námsmats nýrrar Aðalnámsskrár grunnskóla. Sú vinna heldur áfram. Að auki eru kennarar að þróa samvinnuverkefni til að miðla þekkingu og verklagi sín á milli sem Waldorfkennarar.
*   Ljúka fleiri námsgreinum í skólanámsskrá.

Ljóst er að of lítill tími hefur gefist á yfirstandandi skólaári til að bæta við greinasvið skólanámsskrár sem er nauðsynleg forsenda námsmatsvinnu. Sótt verður um styrk til að byggja undir það verkefni.

*  Vinna að samþættingu í námi.

.Unnið verður að þvi að þróa sveigjanlegri kennsluaðferðir til að geta boðið elstu nemendum upp á fleiri valgreinar og auka samþættingu námsgreina.

*  Samstarf heimilis og skóla styrkt.   

 Tengsl og samvinna skólans við foreldrafélag aukin og unnið að því að virkja enn betur foreldrasamstarf innan bekkja skólans. 
Mikilvæg markmið sem gott væri að vinna að á næsta skólaári:

*Styrkja skólamenningu unglingahóps og virkja nemendafélag betur.

*Ýta undir bætt vinnubrögð varðandi umgengni, nýtingu og sjálfbærni í skólastarfinu.
*Leggja sérstaka áherslu á stuðning við tvítyngda nemendur skólans.
*Útfæra og þróa valgreinar hjá elsta stigi skólans.
Í framhaldi af sjálfsmatsvinnu var unnin umbótaáætlun fyrir næsta skólaár. 

Engar kannanir voru lagðar fyrir á skólaárinu en áætlað er að leggja kannanir fyrir á næsta skólaári og er það inni í umbótaáætlun skólans.

Þróunarstarf skólans.

Þróunarstarf skólans hefur verið þríþætt undanfarin ár og er þar vinna við skólanámsskrá í forgrunni en í henni þurfa að sameinast markmið Aðalnámsskrár og kennslufræði Waldorf uppeldisfræðinnar.

Ritun skólanámsskrár hefur verið þróunarverkefni skólans um nokkurt skeið.Er það verk komið nokkuð vel á leið. Ætlunin  er að skólanámsskráin verði skapandi ferli þar sem grunngildi waldorfmenntastefnunnar eru þróuð í íslensku skólaumhverfi.

 Í öðru lagi hefur skólinn verið að vinna að því að þróa útikennslu og aðstöðu til hennar.Sú vinna er í ferli og hefur skólinn fengið úthlutað svæði í Öskjuhlíð fyrir starfsemi sína auk þess sem útikennsluaðstaða á skólalóð hefur verið bætt. Einn kennara skólans tók útikennslu og umhverfismennt sérstaklega fyrir í meistaranámi sínu.

 Í þriðja lagi hefur skólinn unnið að því að hækka  menntunarstig allra kennara skólans og gera kennurum kleift að bæta við sig waldorfkennaramenntun. Tveir kennarar eru um þessar mundir í waldorfkennaranámi í fjarkennslu.
Símenntunaráætlun.

Eins og fram hefur komið er viðurkenning menntunar waldorfkennara og hærra menntunarstig kennara við skólann eitt af markmiðum í þróunarstarfi skólans.Þegar sú vinna fór af stað árið 2006, var áætlunin sú að hækka menntunarstig sem flestra kennara upp í meistaragráðu og vinna að því að fá réttindi Waldorfkennara metin hérlendis. 
Skólinn hefur verið í viðræðum við íslensk menntayfirvöld í sambandi við að meta nám Waldorfkennara til fulls hér á landi en hefur ekki fengist viðunandi niðurstaða í þeim viðræðum ennþá. 
Að öðru leyti er símenntun kennara í góðum farvegi og hafa flestir kennarar skólans og starfsmenn farið árlega á vikulanga ráðstefnu/vinnustofur waldorfkennara á Norðurlöndum, í Osló. Einnig hefur kennurum boðist að fara á námskeið erlendis, í tengslum við fagkennslu. Kennarar hafa einnig sótt ýmis námskeið hérlendis og boðið gestakennurum skólans að halda kennaranámskeið þegar þeir koma til starfa. Skólinn hefur tengst Waldorfkennaraháskólanum í Osló síðastliðinn áratug og hafa kennarar hans sinnt ráðgefandi hlutverki fyrir kennara hérlendis og stutt skólastarfsemina. 

Um þessar mundir eru þrír af kennurum skólans í frekara námi meðfram vinnu. Tveir í Waldorfkennaranámi frá Svíþjóð og Kanada og tveir í kennsluréttindanámi við LHÍ. Einn þeirra er að auki í námi við HÍ í stjórnun menntastofnana. Waldorfskólinn styrkir þessa kennara til náms að nokkru leyti. Á þessu skólaári sátu kennarar og starfsfólk námskeið hjá skólalækni Waldorfskólans, sem haldið var hér í skólanum 6-8. apríl og tveggja daga námskeiði í sögugerð og frásagnarhefð(storytelling) waldorfstefnunnar í maí hjá Dawn MacFarlaine, sem kennir við Waldorfkennaraskólann í Toronto, Kanada.
Umbótaáætlun 2016-2017.

Umbótaáætlun skólans er áfram tengd þeim atriðum sem verið er að vinna með í gegnum mat skólans á forgangsverkefnum til að styrkja gæði skólastarfsins.

